
АНДИЖОН ВИЛОЯТ СУДИ ЖИНОЯТ ИШЛАРИ БЎЙИЧА 
СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ

А Ж Р И М И

2023 йил август ойининг 7 куни, Андижон вилоят суди жиноят ишлари бўйича судлов ҳайъати вилоят суди биносида, очиқ суд мажлисида, 

раислик қилувчи: Н.Зайнабидинов, 

ҳайъат судьялари: А.Хабибуллаев, У.Солиевдан иборат таркибда, Б.Низомовнинг котиблигида, тарафлардан прокурор Ш.Муратов, судланувчи Ж.Жўраев ва унинг ҳимоячиси-адвокат Ж.Рахимовнинг иштирокида, Ж.Жўраевга оид жиноят ишини унинг ҳимоячиси билан биргаликда келтирган апелляция шикояти асосида апелляция тартибида кўриб чиқиб, қуйидагиларни 






      А Н И Қ Л А Д И:

Жиноят ишлари бўйича Жалақудуқ туман судининг 2023 йил 
16 июндаги ҳукмига мувофиқ:

Жўраев Жавоҳирмирзо Алижон ўғли (Jo’rayev Jovohirmirzo Alijon o’g’li) 
1997 йил 14 октябрда Марҳамат туманида туғилган, ўзбек, Ўзбекистон фуқароси, маълумоти ўрта-махсус, мавсумий ишчи, оилали, 1 нафар фарзанди бор, муқаддам судланмаган, Марҳамат тумани, Эрши МФЙ, Олмазор кўчаси, 25-уйда яшаган, иш бўйича қамоққа олиш тарзидаги эҳтиёт чораси қўлланилганга
Ўзбекистон Республикаси ЖК 166-моддаси 4-қисмининг “а” банди билан 10 йил озодликдан маҳрум қилиш жазоси тайинланган.

Судланувчи Ж.Жўраев ҳамда жиноят ишлари бўйича Хўжаобод туман судининг 2023 йил 6 мартдаги ҳукмига мувофиқ судланганлар И.Турғунов, Қ.Эрматов, З.Режавалиевдан солидар тартибида жабрланувчи М.Абдулхамидовга 447.313.920 сўм зарар ундириш белгиланган.

Суднинг ҳукмига кўра, судланувчи Ж.Жўраев бошқа суднинг ҳукми билан судланган шахслар олдиндан тил бириктириб, бир гуруҳ бўлиб, жабрланувчи М.Абдулхамидовни “DAMAS” русумли 60 Y 190 OA давлат рақамли автомашинада катта миқдордаги АҚШ долларини Қирғизистон Республикасига олиб ўтиш учун олиб кетаётганида унинг пулларини очиқдан очиқ талон-торож қилиш йўли билан олиб қўйиш ҳақида келишиб олишиб, 2022 йил 24 сентябрь куни соат 17:30 ларда жиноий шериклари З.Режавалиев, Қ.Эрматов ва бошқалар давлат рақамлари олиб қўйилган “SPARK” русумли автомашинада Хўжаобод тумани Манак МФЙ ўрамидан ўтган Хўжаобод-Дўстлик транспорт қатнов йўлининг Дўстлик йўналишининг ҳаракатланиб кетаётган М.Абдулхамидовнинг бошқарувидаги “DAMAS” русумли 60 Y 190 OA давлат рақамли автомашинасининг ортидан кузатишиб, йўлнинг икки чети далаликдан иборат хилват жойига келишган вақтида “SPARK” русумли автомашина ёрдамида “DAMAS” русумли автомашинанинг олд томонидан тўсиб тўхтатишиб, автомашинани Хўжаобод тумани “Манак” МФЙ ўрамида жойлашган адирлик ҳудудига олиб боришиб, автомашинанинг ички салонида бўлган М.Абдулхамидовга тегишли бўлган, яъни М.Абдулхамидовнинг ёнидаги 1.410.000 сўм пулларни ва нархи 
1.800.000 сўмлик “Samsung S20” русумли уяли алоқа телефонини, Ж.Абдулхамидовнинг ёнидаги 6.000 АҚШ доллари ва нархи 
800.000 сўмлик “Vivo30” русумли телефонини, Н.Абдувосиевнинг ёнидаги 6.000 АҚШ доллари ва нархи 1.500.000 сўмлик “Redmi NOTE8” русумли телефонини, Ж.Зайниддиновнинг ёнидаги 6.000 АҚШ доллари ва нархи 2.000.000 сўмлик “Samsung S20+” русумли телефонини ва жиноий шериги Ж.Жўраевнинг ёнидаги 6.000 АҚШ доллари, автомашинанинг иккала олд ўриндиқларининг орасида жойлашган “Бар” қисмидаги 23.000 АҚШ доллари, жами 514.580.000 сўмга тенг жуда кўп миқдордаги 47.000 АҚШ доллари ва 1.410.000 сўм миқдоридаги пулларини Ж.Абдулхамидов, М.Абдулхамидов, О.Адхамжоновларга соғлиқнинг қисқа муддатга бузилишига олиб келмайдиган енгил тан жароҳати етказиш йўли орқали очиқдан-очиқ талон-торож қилганликда айбли деб топилган.

Судланувчи Ж.Жўраев ҳимоячиси билан биргаликда келтирган апелляция шикоятида, биринчи инстанция суди ишни Жиноят-процессуал кодекси талабларига риоя қилмасдан бир томонлама кўрганини, талончилик жиноятини содир этмаганини, талончилик жинояти билан асоссиз айбланганини, З.Режавалиев ва бошқаларнинг ўта оғир жиноятни содир этишларини олдиндан билгани ҳолда ҳуқуқни муҳофаза қилувчи органларга хабар бермагани тўғрилигини кўрсатиб, ҳаракатини 
ЖК 166-моддаси 4-қисмининг “а” бандидан 241-моддасининг 1-қисмига қайта квалификация қилиб, ЖКнинг 57-моддасини қўллаб, енгил жазо тайинлашни сўраган.

Жабрланувчи М.Абдулхамидов эътирозномасида, апелляция шикоятини рад қилиб, суд ҳукмини ўзгаришсиз қолдиришни сўраган.

Судланувчи Ж.Жўраев апелляция инстанцияси судида, айбига қисман иқрорлик билдириб, бошқа суднинг ҳукми билан судланган З.Режавалиев ва жабрланувчи М.Абдулхамидовни яхши танишини, жабрланувчи М.Абдулхамидовни тадбиркорлик билан шуғулланишини, 2022 йилнинг сентябрь ойида М.Абдулхамидов билан кўришиб қолиб, унга бекор юрганини, бирон бир иш бўлса қилишини айтганини, М.Абдулхамидов унга ўзига тегишли бўлган пулларни божхона чегара постидан Қирғизистон Республикасига олиб ўтишда ёрдамлашишини, ҳар бир хизмати учун 100.000 сўмдан беришини таклиф қилганини, М.Абдулхамидовни бу таклифига рози бўлиб, унинг пулларни бир неча маротаба қўшни Қирғизистон Республикасига қонуний олиб ўтишда ёрдамлашганини, 2022 йил сентябрь ойини ўрталарида З.Режавалиев яшаш хонадонига келиб, бирга овқатланишни таклиф қилганини, иккиси Марҳамат туман марказида жойлашган бир ошхонада бирга овқатланишганини, З.Режавалиев ундан нима иш қилаётганлигини сўраганини, АҚШ доллари кўринишидаги пулларни Қирғизистон Республикасига олиб ўтиб бериш билан шуғулланиб келаётганлигини айтганини, З.Режавалиев ҳолатдан хабари борлигини, пуллар М.Абдулхамидовники эканлигини сўраганини, З.Режавалиев М.Абдулхамидов билан олди-бердиси борлигини, ушбу олиб ўтаётган пулларни олиб қўйишлари ҳақида айтганини, уни бу таклифга рози бўлмаганини, лекин бу ҳақида М.Абдулхамидов ва бошқа ҳеч кимга айтмаганлигини, орадан 4-5 кун ўтганидан сўнг З.Режавалиевга қўнғироқ қилганида, Марҳамат тумани марказидаги чойхонада ўтирганини айтганини, уни олдига чойхонага борганида, З.Режавалиевни Ислом, Қодир ва Наврўз исмли шахслар билан бирга ўтирганини, улар билан бирга ўтирганини, З.Режавалиев у ерда ҳам М.Абдулхамидовнинг пулларини олиб қўйишини айтиб, уни бошқарувидаги автомашинани бир хилват жойда кутиб туриши лозимлигини, уларни олдига етиб келган вақтида уларга СМС хабарнома орқали хабар беришини айтганини, З.Режавалиевга уяли алоқа телефони йўқлигини, агарда айнан ўша куни ўзи билан бирга телефон олса, шериклари шубҳаланиб қолишлари мумкинлигини айтганини, улар М.Абдулхамидовга тегишли бўлган пулларни айнан қайси кунлари олиб кетилишини сўраган вақтида уларга деярли ҳар куни пул олиб ўтаётганлигини айтганини ва шундан сўнг ушбу жойдан кетганини, 2022 йил 24 сентябрь куни яшаш хонадонидан М.Абдулхамидов ўзига тегишли бўлган “DAMAS” русумли 60 Y 190 OA давлат рақамли автомашинасида келиб олиб кетганини, унинг автомашинасида укаси Жасурбек, Жахонгир, Нуриллоларни ҳам бўлганини, М.Абдулхамидов автомашинасини Хўжаобод-Дўстлик йўналиши бўйича бошқариб кетаётган вақтида пулларни тақсимлаб берганини, унга 6.000 АҚШ доллари миқдоридаги пулларни берганини, йўлда кетаётган вақтларида автомашиналарини нотаниш бўлган оқ рангли, рақамсиз “SPARK” русумли автомашинаси олд томондан қисган ҳолда тўхтатганини, ушбу автомашинадан 3 киши тушгани ва ўзларини орган ходимлари деб таништирганини, бу шахсларни таниганлигини, шундан сўнг нотаниш шахслар яъни бир кун илгари З.Режавалиев таништирган Ислом, Нозим ҳамда Наврўзлар автомашинада ҳеч ким йўқ жойга олиб бориб, ёнларида бўлган пулларни уларга турли даражада тан жароҳатлари етказиш йўли билан олиб кетиб юборишганини, М.Абдулхамидов зудлик билан бу ҳақида ИИБга телефон орқали хабар берганини, Хўжаобод тумани ИИБ маъмурий биносига боришганини, ИИБ ходимлари улардан тушунтириш хатлари олишганини, тушунтириш хатида ушбу шахсларни танимаслигини айтганини, кейин Тошкент вилоятига ишлаш мақсадида кетиб юборганини, шунинг учун апелляция шикоятини қаноатлантириб, ҳаракатини ЖК 166-моддаси 4-қисмининг 
“а” бандидан 241-моддасига қайта квалификация қилиб, ЖКнинг 
57-моддасини қўллаб, енгил жазо тайинлашни сўради.

Жабрланувчи М.Абдулхамидов апелляция инстанцияси судида, якка тартибдаги тадбиркор сифатида давлат рўйхатидан ўтган ҳолда турли хилдаги пишириқ махсулотларини ишлаб чиқариш фаолияти билан шуғулланиб келиши, 2022 йил 24 сентябрь куни соат 15:30 ларда 
47.000 АҚШ долларини укаси М.Абдулхамидов, танишлари Ж.Жўраев, Ж.Зайниддинов, З.Холматов, Н.Ғиёсов ва З.Холматовлар Хўжаобод туманида жойлашган Дўстлик божхона пости яқинида яшовчи қариндошига бериш мақсадида, ушбу пулларни йўқотиб қўйишдан, шунингдек бу ерга бир ўзи келишдан қўрқиб, ўзига тегишли бўлган “DAMAS” русумли 60 Y 190 OA давлат рақамли автомашинасини бошқарган ҳолда Марҳамат туманидан йўлга чиқишгани, Хўжаобод тумани марказига етиб келиб, автомашинани Хўжаобод-Дўстлик транспорт қатнов йўлининг Дўстлик ҳаракатланиш йўналиши бўйича бошқариб кетаётганида “DAMAS” русумли 60 Y 190 OA давлат рақамли автомашинасининг иккала олд ўриндиқларининг ўрта қисмида жойлашган “Бар”га солинган 
47.000 АҚШ долларини олиб, укаси Ж.Абдулхамидов, Ж.Жўраев, Ж.Зайниддинов ва Н.Абдувосиевларнинг ҳар бирига 6.000 АҚШ доллари миқдоридаги пуллардан жами 24.000 АҚШ доллари миқдоридаги пулларни берган ҳолда қолган 23.000 АҚШ долларини автомашинанинг барига солиб қўйгани, Хўжаобод тумани Манак МФЙ ўрамидан ўтган қисмига етиб келишганида бошқарувидаги “DAMAS” русумли 60 Y 190 OA давлат рақамли автомашинани оқ рангли, давлат рақами бўлмаган “SPARK” русумли автомашина олд томонидан қисган ҳолда тўхтатганида, автомашинани тўхтатишга мажбур бўлгани, автомашинадан тушганида кейинчалик таниган И.Турғунов олдига келиб юз қисмига қўли билан уриб юборгани, сўнг куч ишлатиб бўйин қисмидан қўли билан бўғиб олган ҳолда автомашинанинг ўрта қисмидаги ўриндиғига ўтиргани, Қ.Эрматов эса “DAMAS” русумли автомашинасининг ўнг томон ўрта эшиги томондан келган ҳолда автомашинага чиқиб олгани, уларнинг шериги Н.Нажмиддинов “DAMAS” русумли автомашинаси ҳайдовчи ўриндиғига ўтириб, Қ.Эрматов ва И.Турғуновлар ўзларини автомашина салонида ўтиришган ҳолда қўллари билан танасининг турли соҳаларига уришган ҳолда ўша атрофдаги адирлик ер майдони жойлашган томонга қараб олиб кетишгани, уларнинг қўлларида тахминан усталар томонидан ишлатиладиган кўк рангли оқ чизиқлари мавжуд бўлган қўлқоплар бўлгани, далалик майдонида автомашинани тўхтатишгани, Н.Нажмиддинов автомашинанинг бар қисмини очиб у ердаги 23.000 АҚШ доллари ва Ж.Жўраев чўнтагидан 6.000 АҚШ доллари миқдоридаги пулларни олгани, сўнг Ж.Жўраев шерикларига қараб пуллар уларнинг чўнтакларида эканини имо-ишора билан хабар берганида, Қ.Эрматов укаси Ж.Абдулхамидовнинг чўнтагидаги 6.000 АҚШ доллари ва ўзини чўнтагидан 1.410.000 сўм пулларни олгани, қолган шерикларини ҳам чўнтакларидаги пулларни олишгани, сўнг улар ўзини “Самсунг С20+” русумли уяли алоқа воситасини ва шерикларига тегишли бўлган уяли алоқа телефонларини олишиб, “DAMAS” русумли автомашинасининг калитини ўзлари билан олишган ҳолда оқ рангли, давлат белгиси бўлмаган “SPARK” автомашинасида кетиб юборишгани, улар автомашинадан тушишаётганида ўзига тегишли бўлган хорижга чиқиш учун мўлжалланган паспорти хам йўқолгани, бироқ паспортини айнан ким олганини билмаслигини, кейинчалик билишича ушбу ҳолатлардан Ж.Жўраевнинг олдиндан хабари бўлгани, З.Режавалиев билан олдиндан келишган холда ушбу ишларни амалга оширишганидан хабар топгани, Ж.Жўраевни тергов жараёнида йўқ бўлиб қолгани, 47.000 АҚШ долларидан 7.800 АҚШ доллари ўзига қайтарилгани, қолган 39.200 АҚШ доллари қайтмагани, Ж.Жўраев ва бошқалардан унга етказилган ушбу зарарни ундириш беришни сўраши ҳақида кўрсатув берди.

Биринчи инстанция суди, жиноят тафсилотларини тўғри аниқлаб, Ж.Жўраевнинг эълон қилинган айбловга муносабатини ёритиб, ўзини ҳимоя қилиш учун келтирган важларига тўғри баҳо берган, судда текширилган далилларни судланувчини ҳам фош қиладиган, ҳам оқлайдиган ҳолатларини аниқлаган.

Ж.Жўраевнинг суд ҳукмида кўрсатилган жиноятни содир этганликдаги айби, унинг айбига қисман иқрорлик билдириб берган кўрсатувидан ташқари, жабрланувчи ва гувоҳларнинг кўрсатуви, ҳодиса содир бўлган жойни кўздан кечириш, уяли телефон аппаратини кўздан кечириш, шахсларни фотосуратидан таниб олиш учун кўрсатиш, шахсларни таниб олиш учун кўрсатиш, юзлаштириш баённомалари, уларга илова қилинган фотосуратлар, судланганлар И.Турғунов, Қ.Эрматов, З.Режавалиевга нисбатан чиқарилган суд ҳукми ҳамда жиноят ишидаги далиллар мажмуи билан исботланган.

Судлов ҳайъати, судланувчи Ж.Жўраевнинг шикоятдаги талончилик жиноятини содир этмагани, талончилик жинояти билан асоссиз айблангани, З.Режавалиев ва бошқаларнинг ўта оғир жиноятни содир этишларини олдиндан билгани ҳолда ҳуқуқни муҳофаза қилувчи органларга хабар бермагани тўғрилиги, ҳаракатини ЖК 166-моддаси 
4-қисмининг “а” бандидан 241-моддасининг 1-қисмига қайта квалификация қилиш лозимлиги ҳақидаги важларини муҳокама қилиб, унинг шу ва бошқа важлари:

судланувчи Ж.Жўраевнинг апелляция инстанцияси судидаги, 
2022 йил сентябрь ойини ўрталарида З.Режавалиев яшаш хонадонига келиб, бирга овқатланишни таклиф қилгани, иккиси Марҳамат туман марказида жойлашган бир ошхонада бирга овқатланишгани, З.Режавалиев ундан нима иш қилаётганлигини сўраганида, АҚШ доллари кўринишидаги пулларни Қирғизистон Республикасига олиб ўтиб бериш билан шуғулланиб келаётганлигини айтгани, З.Режавалиев ҳолатдан хабари борлиги, пулларни М.Абдулхамидовники эканлигини сўрагани, З.Режавалиев М.Абдулхамидов билан олди-бердиси борлиги, уни пулларини йўлда олиб қўйишини айтгани, уни бу таклифга рози бўлмагани, лекин бу ҳақида М.Абдулхамидов ва бошқа ҳеч кимга айтмагани, орадан 4-5 кун ўтганидан сўнг Марҳамат тумани марказидаги чойхонада З.Режавалиев ва уни танишлари Ислом, Қодир ва Наврўз исмли шахслар билан бирга ўтирганида, З.Режавалиев у ерда ҳам М.Абдулхамидовнинг пулларини йўлда олиб қўйишини айтиб, унга М.Абдулхамидовни қачон пул олиб ўтишини СМС хабарнома орқали хабар беришини айтганида, уяли телефон тутмаслиги, агар айнан ўша куни ўзи билан бирга телефон олса, шериклари шубҳаланиб қолишлари мумкинлигини айтгани, улар ундан М.Абдулхамидов пулларни айнан қайси кунлари олиб ўтишини сўраган вақтида деярли ҳар куни пул олиб ўтаётганини айтгани мазмунидаги кўрсатувидан ташқари;

жабрланувчи М.Абдулхамидовнинг апелляция инстанцияси судидаги, И.Турғунов, Қ.Эрматов, З.Режавалиев, Н.Нажмиддиновлар улар кетаётган “DAMAS” русумли автомашинани йўлини тўсиб қисиб тўхтатишиб, Н.Нажмиддинов автомашинанинг баридаги 23.000 АҚШ доллари ва Ж.Жўраевни чўнтагидан 6.000 АҚШ доллари миқдоридаги пулларни олгани, сўнг Ж.Жўраев шерикларига қараб пуллар уларнинг чўнтакларида эканини имо-ишора билан хабар берганида, Қ.Эрматов укаси Ж.Абдулхамидовнинг чўнтагидаги 6.000 АҚШ доллари ва ўзини чўнтагидаги 1.410.000 сўм пулларни олгани, қолган шерикларини ҳам чўнтагидаги пулларни олишгани, Ж.Жўраевнинг З.Режавалиев билан олдиндан келишган холда бу ишларни олдиндан режа асосида амалга оширганидан кейинчалик тергов пайтида хабар топгани, Ж.Жўраевни тергов жараёнида йўқ бўлиб қолгани мазмунидаги; 

шунингдек, жиноят ишлари бўйича Хўжаобод туман судининг 
2023 йил 6 мартдаги ҳукми билан судланганлар И.Турғунов, Қ.Эрматов, З.Режавалиевнинг суддаги, 2022 йил 22 сентябрь куни соат 16:00 ларда Марҳамат тумани марказидаги чойхонада ўтиришганида Ж.Жўраевни чойхонага уларни олдига кириб келгани, З.Режавалиев уни таништиргани, Ж.Жўраев пул олиб кетиладиган “DAMAS” русумли автомашинада бўлиши, пулларни қачон ва қайси вақтда ўтиши ҳақида хабар бериши, уларга кетаётган автомашинанинг йўлини тезлик билан қисиш йўли билан тўхтатиб, пулларни олиб кетишларини айтгани, агар имкони бўлса шериклари ундан гумон қилмасликлари учун ўзини ҳам қаттиқроқ уришларини айтгани, Ж.Жўраев чойхонадан чиқиб кетгани, эртасига яъни 2022 йил 23 сентябрь куни соат 17:00 ларда З.Режавалиевни бошқарувидаги “SPARK” русумли автомашинада “DAMAS” русумли автомашинани ортидан кузатиш боришиб, далиликдан иборат хилват жойга етганларида “DAMAS” русумли автомашинани йўлини қисми тўхтатишиб, “DAMAS” русумли автомашинага чиқиб ўтиришиб Хўжаобод тумани Манак МФЙ ҳудудида жойлашган адирликка олиб боришиб, автомашинада бўлган жиноий шериклари Ж.Жўраев ва бошқаларни уриб уларга тан жароҳати етказишиб, М.Абдулхамидовга тегишли жами 514.580.000 сўмга тенг 47.000 АҚШ доллари ва 1.410.000 сўм пулларни очиқдан талон-торож қилишганлиги мазмунидаги кўрсатувлари, ҳодиса содир бўлган жойни кўздан кечириш, уяли телефон аппаратини кўздан кечириш, шахсларни фотосуратидан таниб олиш учун кўрсатиш, шахсларни таниб олиш учун кўрсатиш, юзлаштириш баённомалари, уларга илова қилинган фотосуратлар ҳамда жиноят ишидаги далиллар мажмуи билан рад қилинганлиги сабабли, унинг шу ва бошқа важларини айбини енгиллаштириш мақсадида ўйлаб топган важлари деб баҳолайди.

Биринчи инстанция суди судланувчи Ж.Жўраевнинг ҳаракатини квалификация қилишда Ўзбекистон Республикаси Олий суди Пленумининг 1999 йил 30 апрелдаги “Ўзгалар мулкини ўғрилик, талончилик ва босқинчилик билан талон-торож қилиш жиноят ишлари бўйича суд амалиёти тўғрисида”ги 6-сонли Қарорининг 3-бандида, айбдор, жабрланувчи ва бошқаларнинг кўз олдида ўзганинг мулкини эгаллаб олаётганлигини ва улар унинг ҳаракатларининг жиноий хусусиятини тушунганлигини англаганда, ўзганинг мулкини ошкора талон-торож қилиш талончилик ҳисобланиши, шунингдек ҳаёти ёки соғлиқ учун хавфли бўлмаган зўрлик деганда, енгил тан жароҳати етказишни тушуниш лозимлиги;

5-бандида, ўзгалар мулкини талончилик ва ўғрилик билан эгаллаган ва айбдор бу мулкдан ўз хоҳишича фойдаланиш ёки уни тасарруф этиш имкониятига эга бўлган вақтдан бошлаб, босқинчилик эса жабрланувчининг ҳаёт ва соғлиғи учун хавфли бўлган зўрлик ишлатиш ёки шундай зўрлик ишлатиш билан қўрқитиб ҳужум бошланган вақтдан бошлаб, тугалланган ҳисобланиши ҳақидаги тушунтиришларга риоя этган ҳолда,
бошқа суднинг ҳукми билан судланган шахслар билан олдиндан тил бириктириб, бир гуруҳ бўлишиб, жабрланувчи М.Абдулхамидовга тегишли жами 514.580.000 сўмга тенг жуда кўп миқдордаги 47.000 АҚШ доллари ва 1.410.000 сўм пулларини очиқдан-очиқ талон-торож қилганликдан иборат ҳаракатини Ўзбекистон Республикаси ЖК 166-моддаси 4-қисмининг 
“а” банди билан тўғри квалификация қилинган. 

Шунингдек, биринчи инстанция суди Ж.Жўраевга жазо тайинлашда, Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 
1-сонли Қарорида берилган тушунтиришларга риоя қилиб, жазони енгиллаштирувчи ва оғирлаштирувчи ҳолатларни, жиноятнинг хусусияти ва ижтимоий хавфлилик даражасини инобатга олиш билан бирга, тажовуз объекти ўзганинг мол-мулкини муҳофаза қилишга қаратилган ижтимоий муносабатлар ва шу мулкка бўлган мулк ҳуқуқи ҳисобланишини эътиборга олиб, унга ЖК 166-моддаси 4-қисмининг “а” банди билан модда санкцияси доирасида озодликдан маҳрум қилиш жазоси тайинлаб, қилмишига яраша асосли жазо тайинлаган.

Ўзбекистон Республикаси ЖПКнинг 49726-моддасига мувофиқ, апелляция инстанцияси суди жиноят ишини кўриш натижаларига кўра, агар чиқарилган суд қарорлари моддий ва процессуал қонун талабларига мувофиқ эканлиги аниқланса, ҳукмни ўзгаришсиз, апелляция шикоятини, протестини эса қаноатлантирмасдан қолдиришга ҳақлидир.

Шу сабабли, судлов ҳайъати Ж.Жўраевга нисбатан чиқарилган суд ҳукмини ўзгартириш ёки бекор қилиш учун асослар мавжуд эмас деб ҳисоблаб, ҳукмни ўзгаришсиз, апелляция шикоятини эса қаноатлантирмасдан қолдиришни лозим топди.

Судлов ҳайъати Ўзбекистон Республикаси ЖПКнинг 49713, 49717, 49726, 49731 -моддаларига асосан

А Ж Р И М      Қ И Л Д И:

Жўраев Жавоҳирмирзо Алижон ўғлига нисбатан чиқарилган жиноят ишлари бўйича Жалақудуқ туман судининг 2023 йил 16 июндаги ҳукми ўзгаришсиз, апелляция шикояти қаноатлантирилмасдан қолдирилсин.

